
				এই পৃষ্ঠাটোৰ বৈধকৰণ হৈছে
৫৪ অ ]
২৫৫
শ্ৰীশ্ৰীশঙ্কৰদেৱ-মাধৱদেৱ চৰিত।





খেতি বাতি কাম আৰ কৰিতে নোপোৱা।

হৰি কথা শুনা আবে হৰি নাম গোৱাঁ॥

মোহোৰ সঙ্গত থাকিবাহা সৰ্ব্বক্ষণে।

হেন শুনি কৌতুক কৰয় সৰ্ব্বজনে॥

এহিমতে মাধৱদেৱ সুন্দৰী দিয়াত।

আছন্ত শুনিয়ো পাছে যেন ভৈল তাত॥১৩॥







—গয়াঠাকুৰৰ শৰণ—






আছে গ্ৰাম নামত ভাঙ্গুৰীকুঞ্ছি এক।

সবে লোকে তৈৰ আসি শৰণ লৈলেক॥

নামে গয়াঠাকুৰ আছিল একজন।

সেহি মাত্ৰ নতু লোৱে হৰিত শৰণ॥১৪॥

বুলিলা মাধৱদেৱে শৰণ লৈবেক।

তথাপিতো সিজনে শৰণ ন লৈলেক।

মাধৱদেৱৰ ঠাই লোক সব যত॥

দেখিবে আসিল সিয়ো আসিল লগত॥১৫॥

তাকে দেখি মাধৱে মনত আলোচিল।

আপুনিয়েো গৈয়া নাম লগাইবে বসিল॥

কতো বেলি মান নাম গাৱন্তে আছয়।

নামৰ আনন্দ আতিশয় মিলিছয়॥১৬॥

“এ ৰাম-চৰণে শৰণ লৈলো” বুলি।

এহি ঘোষা গান্ত হাত উপৰক তুলি॥

সিয়ো তাসম্বাৰ লগে উপৰক হাত।

